
祭丁元珍學士文

作者：王安石　北宋

本作品收錄於《臨川文鈔/16卷》

我初閉門，屈首書詩。一出涉世，茫無所知。援挈覆護，免於阽危。雍培浸灌，使有華

滋。微吾元珍，我始弗殖。如何棄我，隕命一昔。以忠出恕，以信行仁。至於白首，困

厄窮屯。又從躋之，使以躓死。豈伊人尤，天實為此。有槃彼石，可誌於丘。雖不屬我，

我其徂求。請著君德，銘之九幽。以馳我哀，不在醪羞。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

